
				এই পাতাটির মুদ্রণ সংশোধন করা প্রয়োজন। 
কাধামে স্বামী বিবেকানন্দ
দেশের একমাত্র কল্যাণকর, এই বিষয়টি তিনি হৃদয়ঙ্গম করাইয়া।
দিতেছেন। এরূপ ওজস্বীভাবে তাঁহাকে বুঝাইতেছেন যেন
ভাবগুলি তাঁহার অস্থিমজ্জায় প্রবেশ করে এবং তাঁহার দ্বারা
কাশীস্থ ব্রাহ্মণ পণ্ডিতমণ্ডলীর মধ্যে এই ভাবটি প্রচলিত ও
সন্নিবেশিত হয়। পণ্ডিতজী স্বামিজীর সহিত সখ্যভাব স্থাপন
করিয়াছিলেন, সময় সময় নানা প্রকার কৌতুকরহস্য
আমােদ-আাদ করিতেছেন। কোন প্রকার সংকোচভাব।
তাঁহার নাই। পণ্ডিতজী যেন বলিতেছেন,
“মনের মানুষ হয় যে জনা,
নয়নে তারে যায় গো জানা,
তারা দু’একজনা,
তারা রসে ভাসে রসে ডোবে,
রসে করে আনাগােনা ;
কালার কথা কইব কি সই
কইতে মানা।”
পণ্ডিত শিবানন্দ সংস্কৃত ভাষায় স্বামিজীর নামে একটি
অভিনন্দন রচনা করিয়া কলিকাতা হইতে মুদ্রিত করিয়া
আনয়ন করেন। কিন্তু মনের আবেগে তাহাকে দর্শন করিতে
যাইতেন, অভিনন্দন পত্রখানি লইয়া যাইতে বিস্মৃত হইতেন।
একদিন তিনি অভিনন্দন পত্রখানি লইয়া স্বামিজীর আবাসে
যাইতেছেন, আমি ও চাৰু বাবু তাহার শকটের এক পার্কে
বসিলাম; সকলেই স্বামিজীকে দর্শন করিতে যাইতেছি।

